
Seduta tas-26 ta' Marzu, 2010

Appell Civili Numru. 725/2003/2

Joanne Fenech
versus
Mario u Carmen konjugi Lagana

Din is-sentenza hija dwar talba tal-attrici maghmula
b’rikors tat-2 ta’ Marzu 2009 ghas-smigh mill-gdid tal-
kawza wara li tithassar is-sentenza moghtija minn din il-
gorti fit-28 ta’ Novembru 2008 ghar-raguni illi s-sentenza
applikat il-ligi hazina, inghatat fuq haga mhix imdahhla fit-
talba u kienet |-effett ta’ zball li jidher mill-atti tal-kawza
(art. 811(e), (f) u () tal-Kodi¢i ta’ Organizzazzjoni u

Pro¢edura Civili).
[I-fatti relevanti sehhew hekk:

B'kuntratt tal-25 ta’ Lulju 2002 fl-atti tan-Nutar Mario
Bugeja l-attri¢i kienet xtrat il-fond numru sitta (6) u I-
garage numru erbgha (4) fi Trejget G.B. Morton, San Pawl
tat-Targa, limiti tan-Naxxar. Ghalkemm il-fond deher i
kien fi stat tajjeb, wara li xtratu l|-attri¢i sabet li kien fih
difetti mohbija. Ghalhekk I-attri¢i fethet il-kawza kontra |-
konvenuti u talbet illi [-gorti, wara li tghid illi I-fond li I-attri¢i
xtrat minghand il-konvenuti kellu difetti mohbija i |-
konvenuti ma qalulhiex bihom, tghid illi minhabba f’hekk I-
attrici garrbet danni, tillikwida dak li I-konvenuti ghandhom
ihallsu lill-attrici minnhabba n-nuqqasijiet taghhom, u
tikkundanna lill-konvenuti jhallsu lill-attrici s-somma hekk
likwidata, flimkien mal-imghaxijiet u I-ispejjez.

[I-konvenuti ressqu |-ec¢ezzjoni, fost ohrajn, ta’ nullita tac-
Citazzjoni ghax “ir-rimedji kontemplati mil-ligi fl-artikolu
1427 tal-Kap. 16 tal-Ligijiet ta’ Malta, fkaz ta’ allegati
difetti latenti, fuq liema premessi hija postulata ¢-cCitazzjoni
attri¢i, m’humiex la li jigi dikjarat li |-attur ikun sofra danni u
lanqas li jigi mitlub hlas in linea tal-istess danni, izda huma
biss u unikament I-azzjoni redibitorja jew stimatorja li ma
jikkonfigurawx runhom fi¢-Citazzjoni attri¢i”.

B’sentenza moghtija fit-3 t'Ottubru 2006 il-Prim’Awla tal-
Qorti Civili ¢ahdet I-e¢éezzjoni ta’ nullitd u I-ecéezzjonijiet
l-ohrajn kollha tal-konvenuti, lagghet it-talbiet tal-attri¢i u,
wara li gieset illi I-azzjoni tal-attri¢i hija |-actio sestimatoria
u illi tassew kien hemm difetti mohbija fil-fond mixtri,
ikkundannat lill-konvenuti jhallsu lill-attrici hamest elef,
mitejn u hamsin lira (Lm5,250) “rapprezentanti ... ... ... d-
differenza bejn dak i attwalment hallset |-attrici bhala
prezz ta’ xiri u dak li messha kienet pronta li thallas
minflok, kieku l-imsemmija difetti latenti hi kienet taf bihom
minn qabel”.

[I-konvenuti appellaw minn din is-sentenza, u |-Qorti tal-
Appell b’sentenza moghtija fit-28 ta’ Novembru 2008
lagghet I-appell, hassret it-sentenza appellata, laqghet I-
ectezzjoni ta’ nullita taé-Citazzjoni u ¢ahdet it-talbiet tal-
attri¢i, bl-ispejjez kontra |-istess attrici.  Ir-radunijiet
moghtija mill-Qorti tal-Appell ghala lagghet I-ec¢ezzjoni ta’
nullita huma mfissra hekk:

......... f'din il-kawza I-attri¢i, wara li xtrat fond gewwa n-
Naxxar minghand il-konvenut, allegat li |-istess fond kien
affett b’difetti latenti, u ressget azzjoni ghad-danni

rizultanti.  Fl-ewwel eccezzjoni taghhom, il-konvenuti
ecctepew I-irritwalita tal-azzjoni attrici peress li fkaz ta’
allegazzjoni ta’ difetti latenti, ir-rimedji huma dawk provduti
fil-ligi (cioe, l-actio redibatoria jew |-actio aestimatoria) u
mhux dik generali ghad-danni.

L-ewwel qorti accettat dan il-prinCipju in linea generali,
perd qablet li n-nuggas tal-attrici li titlob ir-rimedii
opportuni ma jgibx ghan-nullita tac-citazzjoni, u ghaddiet
biex tikkonstata l-ezistenza ta’ difetti mohbija fil-waqt tal-
bejgh, u illikwidat id-danni fis-somma ta’ Lm5,250.
ll-konvenuti appellaw, b’enfasi partikolari fuq il-mod kif |-
ewwel gorti iddisponiet mill-ewwel e¢¢ezzjoni taghhom.
Din il-gorti tagbel mal-aggravju tal-konvenuti. [I-Prim
Awla tal-Qorti Civili b’deéizjoni moghtija fl-20 ta’ Ottubru
2005, fil-kkawza Mangion v. Pulis, kienet ghamlet rassenja
ta’ diversi sentenzi, inkluzi dawk moghtija minn din il-gorti,
fejn gie ravvizat li fkaz ta’ difetti latenti I-kompratur seta’
biss jinvoka l|-garanzija tramite l-azzjoni redibitorja jew
quanti minoris. Wara dak inhar inghataw sentenzi ohra
konformi, fosthom Aquilina noe v. Globe Electronics Ltd
deciza mill-Prim Awla tal-Qorti Civili fl-10 ta’ Ottubru 2007,
u Baldacchino v. Mifsud deciza minn din il-gorti (sede
inferjuri) fl-24 ta’ Jannar 2007. F’din I-ahhar kawza intgal
b’mod car li “trattandosi dejjem ta’ allegat difett fil-haga, ix-

xerrej ma jistax jiskogita rimedji ohra i I-ligi ma
tipprovdilux fmaterja ta’ inadempiment kontrattwali ta’
bejgh”.

Issa f'din il-kawza |-attri¢i ged tipprova “tiskogita” rimedju li
mhix intitolata ghalih. Dan mhux kaz ta’ ¢itazzjoni mhux
imfassla b’'mod car, izda li s-sens taghha wiehed ikun
jista’ jiehdu minn gari bil-mod tal-istess u ezami fil-qosor
tal-fatti kif esposti, izda ta’ talba specifika li ma tistax issir.

F’kaz ta’ kawzali mhux ¢ara, wiehed jista jirrimedja, pero I-
gorti ma tistax tissostitwixxi talba specifika b'ohra. Kif
galet il-Prim Awla tal-Qorti Civili fil-kawza Azzopardi v.
Azzopardi, deciza fil-31 ta’ Jannar 2003, “il-qorti ghandha
toqghod biss fuq il-kawzali u t-talba dedotta u xejn izjed”;
kif ukoll osservat din il-qorti fil-kawza Sant v. Micallef,
deciza fit-30 ta’ Novembru 2007, “kawzali kif espressa fic-
Citazzjoni ma tistax tinbidel tul it-trattazzjoni tal-kawza u |-
gorti_ghandha toqghod u tkun konformi mat-termini tad-

domandi kif espressi fic-Citazzjoni. Li kieku dan ma jsirx,
Is-sentenza moghtija tkun extra petita”.

Dan mhux sofizmu Zzejjed, ghax hemm differenza kbira
bejn li wiehed jirkupra d-danni naxxenti, u t-tnaqqis fil-
prezz rizultat tal-actio aestimatoria. Kif qalet tajjeb il-Qorti
tal-Kummer¢ fil-kawza Bajada v. Demajo noe”, deciza fl-
14 ta’ Marzu, 1988, konfortata mill-kazistika tal-
Cassazione tal-ltalia, fkaz ta’ tali azzjoni “il compratore
tende a conseguire una riduzione del prezzo, e, se e
esatto che la reduzione deve essere stabilita in relazione
al valore della cosa, tale valore e quello dell’epoca del
contratto ed e il valore contrattuale non gia di mercato”.
Dan il-valur, kompliet tghid il-qorti, mhux nec¢essarjament
ikun ekwivalenti ghall-ispiza mehtiega llum biex jissewwa
l-oggett. La darba I-attrici f'din il-kawza talbet danni, I-
ewwel gorti ma setghetx tillikwida ammont rapprezentanti
d-differenza ta’ bejn dak li attwalment hallset hi bhala
prezz ta’ xiri u dak li kienet thallas kieku kienet taf bid-
difetti allegati.

L-attrici tipprova ssalva l-azzjoni taghha billi tghid li fir-
raba’ talba ma specifikatx in-natura tal-kumpens Ii talbet,
pero din it-talba u dik ta’ warajha huma konsegwenzjali
ghat-tielet talba li fiha talbet dikjarazzjoni li minhabba d-
difetti mohbija hija “sofriet danni’. La darba hi ghazlet li
zzomm il-post li xtrat, kellha titlob tnaqqis fil-prezz u, la ma
talbitx dan, ma jistax jinghatalha taht forma ta’ “danni”.
B'rikors tat-2 ta’” Marzu 2009 I-attri¢i talbet is-smigh mill-
gdid tal-kawza, wara li tigi mhassra s-sentenza tat-28 ta’
Novembru 2008, ghar-ragunijiet imsemmija fl-art. 811(e),
() u (I) tal-Kodic¢i ta’ Organizzazzjoni u Procedura Civili.
Din is-sentenza tallum hija dwar it-talba ghat-thassir tas-
sentenza.

L-ewwel raguni mressga mill-attrici ghat-thassir tas-
sentenza hija illi s-sentenza applikat il-ligi hazin.

Dwar applikazzjoni hazina tal-ligi, il-paragrafu (e) tal-art.
811 tal-Kodiéi ta’ Organizzazzjoni u Procedura Civili jghid
hekk:

jitgies li kien hemm applikazzjoni hazina tal-ligi, fil-kaz biss
li d-decizjoni, meta |-fatt kien tassew kif stabbilit fis-
sentenza attakkata, ma tkunx skond il-ligi, basta li I-
kwistjoni ma tkunx dwar interpretazzjoni ta’ ligi, li fugha I-
gorti tkun espressament tat decizjoni.

L-art. 816 imbaghad ikompli jghid illi “meta r-raguni hija I-
applikazzjoni hazina tal-ligi, l-attur ghandu jsemmi I-ligi li
kien imissha giet applikata”.

L-argument tal-attrici huwa mfisser hekk fir-rikors taghha:
......... iI-Qorti tal-Appell interpretat I-ewwel sentenza
hazin: is-sentenza tal-ewwel qorti ma tghidx li I-attriCi
irrikorriet ghal rimedju hazin izda tghid li l-attri¢i irrikorriet
ghar-rimedju t-tajjeb (I-actio aestimatoria) izda uzat di¢itura
hazina. L-ewwel qorti ma qalitx li ghandha tigi applikata I-
ekwipollenza ghax intalab rimedju flok iehor, izda I-
ekwipollenza kellha tigi applikata ghaliex intuzat il-kelma
“danni” flok “rifuzjoni tal-prezz”.

......... Mela fil-waqt li I-ewwel qorti iddecidiet il-kawza a
bazi tal-artikoli 1424 u 1427 tal-Kodici Civili, il-Qorti tal-
Appell fehmitha li I-ewwel qorti kienet qed tiddeciedi I-
kawza a bazi tal-artikolu 1031 tal-Kodiéi Civili li hija I-ligi
generali tad-danni i tghid li “kull wiehed iwiegeb ghall-
hsara li tigri bi htija tieghu”. 1I-Qorti tal-Appell korrettement
argumentat li I-ligi generali tad-danni (allura artikolu 1031)
mhix applikabbli meta si tratta ta’ difetti latenti.

Jigifieri ghall-finijiet tal-artikolu 816 tal-Kodiéi Civili ged jigi
hawn indikat li I-Qorti tal-Appell iddecidiet fuq I-applikabilia
0 meno tal-artikolu 1031 tal-Kodic¢i Civili, meta hija kellha
tiddeciedi fuq Il-applikabilita u fondatezza o meno tal-
artikoli 1424, 1427 u 1429 tal-Kodi¢i Civili. ... ... ...

Dan ma huwiex ghal kollox korrett. IlI-Qorti tal-Appell ma
fehmitx illi l-artikolu li jghodd ghall-kaz kien I-art. 1031 tal-
Kodiéi Civili, u ghalhhekk applikat dak l-artikolu flok dawk
relativi ghall-actio sestimatoria; il-Qorti tal-Appell fehmet
illi 1-azzjoni li riedet tmexxi I-attri¢i kienet dik aestimatoria,
regolata bl-artikoli relativi ghal dik l|-azzjoni, izda,
b’applikazzjoni ta’ dawk I-artikoli, it-talba ma Kkinitx kif
kellha tkun taht I-artikoli applikabbli.

Ghalhekk ma huwiex il-kaz illi s-sentenza attakkata
tapplika I-ligi hazin ghax tapplika artikolu flok iehor. F’dan
l-istadju, dak li rridu naraw ma huwiex jekk I-

interpretazzjoni li nghatat lil dawk I-artikoli kinitx tajba jew
le; i rridu naraw hu jekk giex applikat artikolu flok iehor.
Billi ma hemmx applikazzjoni hazina kif tifhem dak il-kliem
il-ligi, is-sentenza ma tistax tithassar taht I-art. 811(e) tal-
Kodiéi ta’ Organizzazzjoni u Pro¢edura Civili.

It-tieni raguni mressqa mill-attrici ghat-thassir tas-
sentenza hija dik taht il-paragrafu (f) tal-art. 811: ghax is-
sentenza nghatat fug haga mhix imdahnhla fit-talba. L-
attrici fissret din ir-raguni hekk:

......... is-sentenza |i minnha ged tintalab ritrattazzjoni
inghatat in rigward ta' talba ghal danni generali
kontemplata taht I-artikolu 1031 tal-Kodi¢i Civili, mentri
meta fit-talbiet issemmew id-danni dawn kienu qed
jirreferu ghad-danni msemmija fl-artikolu 1429. Mela I-
Qorti tal-Appell iddecidiet (fin-negattiv) dwar jekk
tillikwidax danni ai termini tal-artikolu 1031, meta dan gatt
ma ntalab mill-attrici.

Dan ukoll ma huwiex korrett Is-sentenza ma c¢ahditx
talba ghal danni li dehrilha li saret taht I-art. 1031; ¢anhdet
talba li gharfet li saret tanht id-dispozizzjonijiet |i jirregolaw
|-actio sestimatoria ghax kienet tal-fehma li t-talba kif saret
ma setghetx issr taht dawk id-dispozizzjonijiet.

Langas ghar-raguni taht l-art. 811(f), mela, ma ghandha
tithassar is-sentenza attakkata.

L-ahhar raguni hija dik taht I-art. 811(l): is-sentenza hija I-
effett ta’ zball Ii jidher mill-atti tal-kawza. L-argument tal-
attri¢i huwa mfisser hekk:

: issir referenza ghat-tieni paragrafu ta’
kon3|dera2210n|j|et tal-Qorti tal-Appell fis-sentenza taghha.
Jinghad i “I-ewwel qorti ... ... ... illikwidat id-danni fis-
somma ta1 Lm5,250”.

Madankollu I-ewwel gorti kjarament m’ghamlitx hekk. L-
ewwel qorti ikkonkludiet is-sentenza taghna billi qgalet:
“Tiddikjara li rrizultaw |-elementi necessarji biex tirnexxi I-
actio sestimatoria, u dan fllammont ta’ Lm5,250 (hamest
elef mitejn u hamsin Lira Maltin), rapprezentanti tali
somma d-differenza ta’ bejn dak li attwalment hallset I-
attri¢i bhala prezz ta’ xiri u dak li messha kienet pronta li
thallas minflok, kieku l-imsemmija difetti latenti hi kienet
taf bihom minn gabel. Tikkundanna lill-konvenuti jhallsu
lill-attrici s-somma ta’ Lm5,250.”

Huwa proprju dan l-izball i wassal lill-Qorti tal-Appell biex
tirrevoka s-sentenza tal-ewwel qorti. Is-sentenza tal-
Appell hija ppernjata fuq il-principju li fkaz ta’ difetti latenti
l-persuna aggravata ma tistax titlob danni generali, u kif
hawn fuq Ccitat il-qorti tas-sekonda istanza hasset |i I-

ewwel sentenza hija repunjabbli proprju ghax I-ewwel qorti
“illikwidat id-danni”.

Dan l-argument tal-attri¢i huwa tajjeb.

lI-Prim’Awla tal-Qorti Civili, fis-sentenza tat-3 t'Ottubru
2006, ma illikwidatx somma Db’titolu ta’ danni, izda
illikwidat “id-differenza ta’ bejn dak li attwalment hallset I-
attrici bhala prezz ta’ xiri u dak li messha kienet pronta li
thallas minflok, kieku I-imsemmija difetti latenti hi kienet
taf bihom minn gabel’, li huwa ir-rimedju li jinghata meta
tirnexxi l-actio aestimatoria, u dik il-qorti tat dak ir-rimedju
mhux ghax, kif tghid is-sentenza ta’ din il-qorti tat-28 ta’
Novembru 2008, |-ewwel qorti tat rimedju iehor flok dak
azzjoni proposta u tat ir-rimedju effettivament mitlub, i
kien li “tillikwida ... ... ... kull ammont li ghandu jkun dovut
jithallas lill-attrici  mill-konvenuti in vista ta’ dawn in-
nuggasijiet taghhom [li jgharrfuha bid-difetti mohbija]”. Is-
sentenza tat-28 ta’ Novembru 2008 waslet ghall-
konkluzjoni hazina illi I-ewwel gorti tat rimedju extra petita
ghax wagfet fuq it-tielet talba, fejn l-attrici talbet li I-qorti
“iddikjara li ... ... ... [-attrici sofriet danni”, u minn hekk
assumiet li l-attrici kienet gieghda titlob danni generici
minhabba inadempiment kuntrattwali, bla ma qieset i
talba ghal danni specifici ghal dik l-azzjoni hija
perfettament kompatibbli mal-actio aestimatoria, kif ighid
testwalment I-art. 1429(1) tal-Kodici Civili:

1429. (1) Jekk il-bejjiegh kien jaf bid-difetti tal-haga
mibjugha, hu obbligat mhux biss |i jrodd il-prezz li jkun
irCieva izda wkoll li jhallas id-danni lix-xerrej.

It-talba tal-attri¢i biex il-qorti “tillikwida ... ... ... kull
ammont li ghandu jkun dovut jithallas lill-attrici” kienet
ghalhekk mahsuba li tigbor fiha kemm id-differenza quanti
minoris fil-prezz u kemm id-danni ex art. 1429; il-fatt li I-
ewwel gorti ma sabitx li I-bejjigh kien jaf bid-difetti, biex
hekk taghti wkoll ir-rimedju ta’ danni taht |-art. 1429, ma
jfissirx li nbidlet in-natura tar-rimedju mitlub.

ll-konkluzjoni ta’ din il-qorti li I-ewwel qorti tat rimedju iehor
flok dak mitlub hija ghalhekk zball li jidher mill-atti tal-
kawza u li ghandu jwassal ghat-thassir tas-sentenza tat-
28 ta’ Novembru 2008.

[I-qorti ghalhekk thassar is-sentenza moghtija minn din il-
gorti fit-28 ta’ Novembru 2008 u tordna li I-appell jinstema’
mill-gdid. Tipprovdi dwar l-ispejjez fis-sentenza finali.

G

< Sentenza Finali >

